
TANJUNG 10 0gos —
Nasib rakyat dan masa depan
negara akan ditentukan mene-
rusi corak didikan guru kepada
generasi muda hari ini, kata
Datuk Seri Dr. Mahathir Mo-
hamad.

Menurut Perdana Menteri,
guru akan menentukan jenis
rakyat yang dilahirkan menja-
di pewaris kepada kepimpinan
negara pada masa depan.

Katanya, jika guru berjaya
mendidik ~ generasi muda deng-
an ajaran Yyang berguna, nasib
negara akan tejamin.

Sebaliknya, tegas beliau, ke-
adaan negara akan terancam
sekiranya guru menyemai bibit
kebencian sesama sendiri ke-
pada pelajarnya.

“Peranan guru untuk tentu-
kan nasib negara amat besar.
Mereka akan tentukan anakah
jenis warga negara yang akan
dilahirkan  nanti.

“Jika pelajar tidak dibentuk
dengan nilai mulia, masa de-
pan negara akan menjadi bu-
ruk,” katanya ketika berucap
pada majlis dialog bersama
pelajar ketika melawat Univer-
siti Pendidikan Sultan Idris
(UPSI) di sini hari ini.

Hadir sama pada majlis itu,
Menteri Besar Perak, Datuk
Seri Mohd. Taiol Rosli Ghazali,
Setiausaha Parlimen Kemente-
rian  Pendidikan, Datuk
Mahadzir Md. Khir dan Naib
Canselor UPSI, Prof. Ir Datuk
Mohamad Noor Salleh.

Sebelum itu, ketibaan Perda-

na Menteri dengan menaiki he-
likonter Tentera Udara Diraia
Malaysia (TUDM) di padang
universiti itu disambut kira-
kira 3,000 pelajar, tenaga

pengajar dan  kakitangan
UPSL
Dr. Mahathir berkata, guru

perlu membentuk pemikiran
pelajar supaya mampu berfikir
secara waras tanpa menaruh
sebarang syak wasangka kepa-
da pihak lain terutama pemim-
pin.

Beliau tidak menafikan ada
guru yang menyemai unsur-
unsur negatif kepada pelajar-
nya termasuk menanam sema-
ngat kebencian kepada pemim-
pin.

“Mereka (pelajar) diajar se-
jak kecil untuk membenci itu
dan jnj termasuk pemimpin.
Ini tidak baik.” katanya.

Akibat perbuatan sedemiki-
an, katanya, ada pelajar yang
tidak dapat membezakan per-
kara yang baik dan buruk.

Oleh itu, tegasnya, apa Yyang
dilakukan oleh kerajaan  untuk
kebaikan rakyat akan dinilai
sebagai sesuatu yang buruk
dan mempunyai motif tertentu.

Sehubungan itu, katanya,
peranan guru bukan sahaja
memberi ilmu kepada pelajar
tetapi  bertanggungjawab  mela-
hirkan insan yang berakhlak
dan berbudi pekerti mulia.

“Guru perlu berperanan
memberi didikan moral supaya
pelajar dapat memberi sumba-
ngan kepada negara pada masa
hadapan,”  katanya.

